
* Folklorerako unea (3. or.)

/ Nabarmentzekoak

> Adierazpen Instituzionala Foruen abolizioaren
150. urteurrena eta Alkateen Mugimenduaren 50.a

direla eta (2. or))

> VII. BBK Artearen Ibilbideak “Animalario /
Animalategia” aurkeztuko du Areetan (3. or.)

> Bizkerreko futbolariak omendu dituzte Bizkaiko
emakumezkoen futbolean egindako lanagatik (4. or.)

Nazioarteko LXXI. Paella Lehiaketa.
Hilak 25 (larunbata), 09:30etik
aurrera, Aixerrotako zelaietan.
Antolatzailea: Itxas Argia.

Santa Anako Jaiak. Uztailaren 24tik (ostirala)
26ra (igandea) arte.

Getxo Futbolak 1.300 futbolari eta 100 talde baino gehiago bilduko ditu proiektu bateratu batean, non klubek beren nortasunari
eutsiko dioten

Getxo Kirolak-ek eta herriko futbol taldeek lan-esparru komun bat
ezartzeko akordioa sinatu dute

Getxoko futbol taldeek akordio bat
sinatu dute Getxo Kirolak-ekin ba-
tera lan esparru komun bat ezar-
tzeko. Getxo Futbola izenarekin,
klubek elkarrekin lan egingo dute
koordinazioa, komunikazioa eta
profesionalizazioa hobetzeko eta,
horrela, jokalari, familia eta herritar
guztientzako kirol eta gizarte balioa
handitzeko. Akordioa herriko talde
guztiek sinatu dute: Arenas Club,
CD Getxo, Romo CE Bolue Getxo
Eskola, CD Galea, Bizkerre, Adre-
bol, Portuzarra, Iturgitxi, SD Negu-
ri eta Arraultzaldeon FT. Horrela,
1.300 jokalari baino gehiago eta 100
talde inguru bilduko ditu.

Alvaro Gonzélez Kirol zinegotzia
pozik agertu da “herrian futbolari
bultzada handia emango dion akordio
batera iristeagatik. Denbora luzeko
lana izan da helburu honetara iritsi
ahal izatea, gure udalerriko futbolak

B

24 Saniko
Mlaberna |

gora egin dezan eta bere kudeaketa
neurri handi batean hobetu dezan,
Bizkaiko kirol honen erreferenteetako
bat izan dadin. Hori dela eta, eskerrak
eman nahi dizkiet klubei egin duten
ahaleginagatik. Izan ere, alde batera
utzi dituzte euren arteko ezberdinta-
sun legitimoak eta Getxoko kirolari
eta familia askori mesede egingo dien
proiektu batean modu koordinatuan
lan egiteko oinarriak ezarri dituzte”.

Erakunde guztiekiko akordioak
lan-egitura komun batean sartzea
aurreikusten du, klub bakoitza-
ren nortasuna galdu gabe. Hala,
helburuen artean daude gober-
nantza-organo partekatu bat eta
kirol-proiektu komun bat abian
jartzea (metodologiak, prestakun-
tza, teknologia, etab.). Horreta-
rako, proiektuak hainbat lan-ildo
estrategiko jasotzen ditu, besteak

beste, kirol-prestakuntza hobe-
tzea, balioak eta pertenentzia-sen-
timendua sustatzea, egitura pro-
fesionalizatzea eta instalazioak
erabiltzeko koordinazioa hobe-
tzea. Gainera, futbolak komunita-
tean duen eragina azpimarratuko
du proiektuak, eta, horretarako, fa-
miliei eta ikastetxeei zuzendutako
ekintzak jarriko dira abian, beste
eragile batzuen artean.

Niko Etxarti omenezko kontzertua “Iparra Galdu Gabe” jardunaldien
25. urteurrena dela eta

Niko Etxarti omenaldia egiteko
kontzertua izango da Muxikeba-
rrin azaroaren 2lean, 20:00etan,
Iparra Galdu Gabe jardunaldien 25.
urteurrena ospatzeko. Udalak eta
Euskal Kultur Erakundeak elkar-
lanean antolatzen dute, kulturako
eta euskalgintzako eragile ugari-
ren laguntzarekin, horren helburua
dela Iparraldearen eta Hegoaldea-
ren arteko loturak sendotzea kultu-
raren eta euskararen bidez. “Mende
laurden honetan zehar, Iparra Galdu
Gabek ikuspegi berriak txertatu ditu,
bere izaera galdu gabe, hau da zubiak
eraikitzea, esperientziak partekatzea
eta mugak gainditzen dituen kultura
komuna indartzea”, nabarmendu
zuen aurkezpenean Gorka Mostajo
Euskara zinegotzia eta Getxo Kul-

turako presidenteak.

Kontzertuak euskal musikaren erre-
ferente handienetako bati egingo
dio aitortza, 1970eko hamarkada-
tik aurrera rocka euskaraz egiten

duen aitzindariari. Getxon Etxarten
ibilbideko kanta esanguratsueneta-
ko batzuk entzun ahal izango dira,
Zuberoako doinu tradizionalekin
eta Euskal Herriko toki desberdi-
netatik etorritako kolaborazioekin.

Bere hitzetan, “kontzertua izanen da
beti defendatu ditudan estiloekin, nire
errepertorioko kantekin eta rock, blues
eta folkaren erreferentziekin”. Saioa
azaroaren 28an errepikatuko du Do-
nibane Lohitzuneko Tanka aretoan.

Euskal Telebistak grabatuko du ema-
naldia eta ETBleko Oholtza saioan
eta ETBON ikusgai izango da. “Eki-
men honek bat egiten du EITBek zer-
bitzu publiko gisa duen egitekoarekin,
hau da, Euskal kulturaren sorkuntza,
transmisioa eta hedapena bultzatzea”,
azaldu zuen Andrea Ibafiez, EITBe-
ko Operazioen arduradunak.

Kontzerturako sarrerak uztailaren
27an jarriko dituzte salgai (10 euro)
Getxo Kulturaren ohiko saltokietan.

UZTAILAK 18
LARUNBATA

Antzeztutako bisita.
Portu Zaharra bere sus-
traietatik. 11:00etan. Ir-
teera, Ereagako Turismo
Bulegotik. 6 euro (12 ur-
tetik beherakoak, doan).

Info:  https://labur.eus/
pxthg9im

Koru kontzertuak.
18:00etan, Kristo Eros-
learen parrokian, Euskal
Herriko Gazte Abesbatza.

Getxo Eszena Kalean.
Dantza. 18:30ean, Aree-
tako Geltokia plazan,
“l01”, Haatik dantzarekin.

Folklore Nazioarteko
Jaialdia. 20:00etan, Mu-
xikebarrin, Itxartu Dantza
Taldea (Getxo). 3 euro
(abonoa 7 euro).

UZTAILAK 19
IGANDEA

Ingurumen aretoa.
10:30-11:30 eta 12:0-
13:00.  Eco-jostailuak.
Abanikoak  paperezko
poltsekin. 6 urtetik au-
rrera. Izena aldez aurretik
eman behar da. www.in-

gurumenaretoagetxo.eus

Kristalezko Kioskoa.
13:30ean, Muxikebarri
aurrean, Swingtronic.

Folklore Nazioarteko
Jaialdia. 20:00etan, Mu-
xikebarrin, Inetnon Gef-
pa'go (Guam uhartea). 3
euro.

UZTAILAK 20
ASTELEHENA
Folklore Nazioarte-
ko Jaialdia. 20:00etan,
Muxikebarrin, Biemb'art

(Kongoko Errepublika). 3
euro.

UZTAILAK 24
OSTIRALA

Santa Anako jaiak.

UZTAILAK 25
LARUNBATA

Nazioarteko LXXI. Pae-
lla Lehiaketa. 09:30etik
aurrera Aixerrotako ze-
laietan. Antolatzailea:
ltxas Argia.

Santa Anako jaiak.

Antzeztutako bisita.
Portu Zaharra bere sus-
traietatik. 11:00etan. Ir-
teera, Ereagako Turismo
Bulegotik. 6 euro (12 ur-
tetik beherakoak, doan).
g9im

UZTAILAK 26
IGANDEA

Santa Anako jaiak.

LANPOLTSA

SALEROSKETA

GALDUTAKOAK -

- Bulegoa salgai Areetako me-

troaren inguruan. Bi gela ditu
kanpora, ur/hustubide hartu-
nearekin. Tel.: 681 907 853.

Ingelesa. Irakasleak eskola
partikularrak ematen ditu udan.
Tel.: 687 00 06 50 (Romo).

Norberaren iragarkiak direnez gero, aldizkari hau ez da horien edukiaren egiazko-

tasunaren erantzule izango.

S

Getxoberri eGetxoko Udaleko Komuni-
kazio Sailak kaleratutako argitalpena
da eta horretan udalari eta tokiko bi-
zitzari lotutako albisteak eta informa-
zioak agertzen dira astero.

Erredaktoreburua: Itziar Aguayo.

Tratu txarren biktimak artatzeko Eusko
Jaularitzaren telefono zerbitzua: 900 840 111

Erredakzioa: Nekane Ardanza.

Monika Rodrigo, Ifiigo Olondo.

Urgull kalea z.g., 4. Tel. 94 466 03 20.
48991 Getxo.

e-posta: getxokoudalaprentsa@getxo.eus
Arte  arduradunak:  Diseinu  eta
Komunikazioa Aulesti SL.

Inprimaketa: Comeco Grafico Norte, S.L.U.
Banaketa: Joal Express, S.L.

Gordailu legala: BI-388-87

Adierazpen Instituzionala Foruen
abolizioaren 150. urteurrena eta Alkateen
Mugimenduaren 50.a direla eta

2026an Foruen abolizioaren
150.urteurrena eta Alkateen
Mugimenduaren 50.urteurre-
na ospatzen direla eta, Udale-
ko Bozeramaileen Batzordeak
Adierazpen Instituzional bat
onartu zuen uztailaren 13an,
EAJ-PNV eta EH Bilduren al-
deko, eta PP eta PSE-EEren
kontrako botoekin.

Adierazpenak dio urteak ga-
rrantzi historiko eta politiko
berezia duela Euskal Herria-
rentzat, beste zenbait muga-
rriren artean —hala nola, Eusko
Jaurlaritza eratu zela 90 urte

betetzen dira— 1876ko uztaila-
ren 21eko Foruen abolizioaren
150. urteurrena eta 1976an Ber-
garan bildu zen Alkateen Mu-
gimenduaren 50. urteurrena
ospatzen direlako.

Erabakien artean, Udalak bat
egiten du bi efemeride horien
ospakizunarekin; aitortzen du
184lean Nafarroa Garaian,
eta 1876an Araba, Bizkaia eta
Gipuzkoan ezarritako foru-
-erregimenaren  murrizketa
eta abolizio prozesuek euskal
lurraldeen jatorrizko eskubi-
de historikoen eta burujabetza

instituzionalaren galera ekarri
zutela eta aldarrikatzen du es-
kubide horiek ez direla iraun-
gi; berresten du Euskal Herria
Europako herri guztien artean
berezko nortasuna eta nazio
izaera duen herria dela, eta bat
egiten du uztailaren 19an Ber-
garan antolatuko den ekital-
diaren helburuekin, Alkateen
Mugimendua  gogoratzeko,
1976ko udal ordezkarien ekar-
pena aitortzeko eta Euskal He-
rriaren eskubide historikoen
aldeko konpromisoa berritze-

ko. Testu osoa: https:/ /labur.
eus/otlkkiOu

Zabalik Zurrumurruen aurkako I. Bienala
- “What the fake!” Sariketarako proiektuak
aurkezteko epea

Udalak Zurrumurruen aur-
kako I. Bienala- What the fake!
Sariketan parte hartzeko deia
egin die herritarrei eta udale-
rriko erakundeei, DIVERSIT
RECI-estatuko Kultur Arteko
Hirien Sareak koordinatzen
duen erakundeak, antolatuta.
2011az geroztik Getxo Sare ho-
rretako kidea da, ICC Intercul-
tural Cities kultur arteko pro-
gramaren barruan.

Bienala estatuko eta nazioar-
teko lehiaketa berri bat da, zu-
rrumurruei, estereotipoei eta
narratiba  diskriminatzaileei

Premios

aurre egiten laguntzen duten
proiektu berritzaileak identi-
fikatu, aitortu eta saritu nahi
dituena. Ekimenak 2025ean
edo 2026an garatutakoak izan
behar dira eta bat etorri behar-
ko dute zurrumurruen aurka-
ko ikuspegiaren printzipioekin
(parte-hartze  komunitarioa,
diskriminazioaren = preben-
tzioa, pentsamendu kritikoa,
sormena, intersekzionalitatea
eta giza eskubideak). Hainbat
kategoria izango dira, horien
artean, gazte-ekimen onenari,
parte-hartze komunitarioari,
komunikazio-kanpainari, edo

“What the fakel!”

Participa y haz visible el impacto de
la Estrategia Antirumores, impulsa la
innovacion y activa alianzas contra
los rumores, la discriminacion y la

desinformacion.

4

Bienal
Antirumores
2026

diversit.

nazioarteko ekimenari.

Administrazio publikoek, gi-
zarte- eta kultura-erakundeek,
ikastetxeek eta erakundeek
proiektua aurkezteko epea
urriaren lean amaituko da,
https:/ /labur.eus/oekplgre
loturan.

Arrakasta
Bizilaben

Datorren ikasturtean zien-
tziarekin, teknologiarekin
eta etorkizuneko talentue-
kin lotutako euskarazko es-
kolaz kanpoko Bizilabe jar-
duerak oso harrera ona izan
du, izena emateko lehen al-
dian eskainitako plaza guz-
tiak agortu baitira. Udalak
bultzatuta, Elhuyarrekin
batera, eta Esperimentatu,
ikertu eta garatu sormena!
lelopean, 10 eta 12 urte bi-
tarteko gazteentzat da eki-
mena. Udalak interesatuei
gomendatzen die izena
ematea (irailaren 22ra arte),
itxaron zerrenda bat man-
tenduko baitu, bajak sortze-
kotan ordezkatzeko.

Argiztapen
urdina hilaren
21ean eta 22an

Uztailaren 2leko eta 22ko
gauetan Areetako kaia eta
udalerriko igogailu publi-
koak wurdinez argiztatuko
dira. Arrazoia Gorroto Kri-
menen Biktimen Europako
Eguna ospatzea izango da.

getxoBerri

Folklore Jaialdiak Guam Uharteko

—

eta Kongoko Errepublikako
taldeak hartuko ditu

Ostiral honetatik, uztailak 18, hila-
ren 20ra bitartean, 20:00etan, mun-
duko dantzak eta musikak izango
dira Muxikebarrin, Nazioarteko
Folklore Jaialdiaren eskutik. Berto-
ko Itxartu taldeak jaialdiari hasiera
emango dio eta ondoren, Inetnon
Gepfa 'go (Guam uhartekoa, Ma-
riana uharteetako artxipelagoan,
mendebaldeko Ozeano Barean)
eta Biemb' art (Kongoko Errepu-
blika) konpainien txanda izango
da. Azken horrek Botswanako tal-
dea ordezkatuko du, bere ekitaldia
erakundearekin zerikusirik ez du-
ten arrazoiengatik bertan behera
geratu baita.

Inetnon Gepfa 'go taldearen mi-
sioa arte eszenikoen bidez Chamo-
rra kultura indigenaren ezagutza,
eta gazteen eta maisu eta artista
tradizionalen arteko interakzioa
sustatzea da. Dantza asko koreo-
grafiatu dituzte hurrengo hiru aldi
historikoren inguruan: Antzina-
roa, Espainiako Aro Koloniala eta
Aro Garaikidea.

Bestalde, Biemb ‘'art konpainiak
afrikar kulturari balioa ematen dio,
ikuskizuna perkusioa funtsezko

tuz. Danborrak, kantuak, musi-
ka, antzerkia, joko eszenikoak eta
maskarak elkarrekin agertzen dira
Afrikako kontakizunean.
Sarreraren prezioa 3 eurokoa da (7
euroa abonuarena).

Vil. BBK Artearen Ibilbideak

“Animalario / Animalategia”
aurkeztuko du Areetan

BBK Artearen Ibilbidearen zaz-
pigarren edizioa datorren aste-
lehenean, hilak 20, iritsiko da
Getxora, Animalario | Animaliate-
gia izenburuarekin. Erakusketa
ibiltari hau Evaristo Churruca

Monica Carok “La nina del trastero” aurkeztu du

Romo Kultur Etxean La nifia del trastero literatura-aurkezpena egin zen duela
egun batzuk, haurren traumari, atxikimenduari eta TDI-ldentitatearen Nahaste
Disoziatiboari buruzko eleberri psikologiko bizia, Monica Caro Areetako auzoki-
deak idatzia. Prosa intimo eta zintzoarekin, eleberriak emakume baten barneko
munduan murgiltzen gaitu. Emakume horrek bizi irauteko zatitzen ikasi zuen eta
orain piezaz pieza berreraikitzea erabaki du. Sentsazionalismotik urrun, begira-
da sentibera eta gizatiarra eskaintzen dio TDIri, eta disoziazioa ez du munstro
kliniko gisa erakusten, minaren aurrean bizi irauteko mekanismo gisa baizik.

moilako kai-muturrean egongo
da ikusgai igandera arte, hilak 26.

Arteak maiz bilatu du animalien-
gan gizaki izateak duen esanahia-
ren erantzuna. Ikertzeko edo
kontsumitzeko objektu bat baino
gehiago, sinboloen eta emozioen
igorlea izan da artistentzat. Era-
kusketa honek, José Luis Merino
Gorosperen  komisariotzarekin,
museoaren bildumako hogeita
hamazortzi pieza biltzen ditu —
pintura, kartelismoa, argazkia eta
forja—, eta, horietan, animaliata-
suna ez da apaindura hutsa, bai-
zik eta zentzuaren muina.

Animaliategi honek gonbit egiten
digu artista bakoitzaren begirada-
ren bidez deskubritzera animaliak
natura izateari uzten diola, eta kul-
tura eta memoria partekatuaren
forma bihurtzen dela. Piztiari be-
giratzea, berez, modu bat da gure
historiara eta mundua ulertzeko
dugun erara begiratzeko.

Erakusketa Bilbon hasi zen maia-
tzean eta abenduan amaituko da

elementuaren inguruan artikula-

Swingtronicsek itxiko du “Kristalezko kioskoa”
kontzertuen zikloa

Swingtronics taldeak, 2018an osatuta eta hainbat musika proiektutan es-
karmentu handia duten kiderekin, amaiera ipiniko dio igandean, uztailak 19,
13:00etan, Muxikebarriren aurrean, Kristalezko Kioskoa izeneko doako kon-
tzertuen zikloari. Taldea elektroswing-a eta dance musika batzen dituen pro-
posamenarekin helduko da Getxora. Ez dira giro ona, dantza eta dibertimendua
faltako, adina eta unea edozeinak izanda.

30 herritan ibili ondoren.

Getxo Eszena Kalean “l0I” dantza ikuskizunarekin
amaituko da

Haatik dantza taldearen /0/ izeneko muntaiarekin amaituko da larunbatean,
hilak 18, Areetako Geltokia plazan Getxo Eszena kalean ekimena. Jone San
Martin dantzariak euskal dantza tradizionala berrinterpretatzen du, espazioa,
mugimendua eta gorputzen arteko harremanak aztertzen publikoarengandik
gertuko ikuspegitik. Ikuskizuna 18:30ean hasiko da eta mugikortasun murri-
tzeko pertsonentzat eserleku batzuk gordeko dituzte.

getxoBerri



Bizkerreko futholariak omendu dituzte Bizkaiko emakumezkoen
futbolean egindako lanagatik

Bizkaiko Futbol Federazioak
omenaldia egin zien hirurogeita
hamarreko hamarkadaren amaie-
ran eta laurogeiko hamarkadaren
hasieran Bizkaian emakumeen
futbolaren aitzindari izan ziren
200 emakume baino gehiagori,
uztailaren 2an Bilbon egin zen
galan. Omendutakoen artean
Bizkerreko jokalariak zeuden,
Getxoko emakumezkoen talde
bakarra, Amaia Aguirre alkatea
buru zuen ordezkaritza txiki ba-
tekin bertaratu zena.

Emozioz eta oroitzapenez bete-
tako zeremonian, emakumeen
futbolaren sorrerarekin lotuta-
ko erakundeetako eta Bizkaiko
hainbat udalerritako ordezkariak
ere bildu ziren, aitortza eginez
kirol modalitate hori sendotu eta
hazi ahal izatea ahalbidetu zute-
nei, gaur egun erreferente bihur-
tu arte. "Omenaldi honek emaku-
meen futbolak ia ikusgarritasunik ez
zuenean ausardiaz, ahaleginez eta
ilusioz bidea ireki zuten emakumeak
aintzatesten ditu. Beren konpromi-
soari esker, gaur egun haur eta gazte
askok aukera eta erreferente gehiago-
rekin egin dezakete kirol hau. Bere
legatuak gure aintzatespen osoa me-
rezi du eta belaunaldi berriak inspi-
ratzen jarraituko du", nabarmendu
zuen Amaia Aguirrek ekitaldia
amaitu ondoren.

Bizkerre, emakumezkoen fut-
bolaren klub aitzindari eta
erreferentea

1980an sortua, Bizkerre Futbol
Taldea udalerriko klub histori-
koetako bat da, eta emakumeen
futbolaren erreferentea Bizkaian.
Sopelako hondartzan partidak

BIZKAIA

antolatzen zituzten guraso talde
baten ekimenez sortu zen, eta,
handik urte gutxira, 1985/86
denboraldian, federatzeko pau-
soa eman zuen, bere taldeei kirol

WELBING FOOTRXLL cuP

Dohaintza solidarioa IV. Getxo International Walking
Football Cup txapelketan

Nazioarteko Walking futbol txapelketaren laugarren edizioan parte hartu zuten
taldeek 1.000 euro bildu zituzten La Cuadri del Hospi elkarteari dohaintzan ema-
teko. Txapelketa ekainaren 20 eta 21ean jokatu zen Faduran. La Cuadri del Hos-
pik minbizia duten adingabeei eta haien familiei laguntzea eta hezur-muinaren
emateaz kontzientziatzea du helburu, eta Walking Lions txapelketa antolatzen
duen klub getxoztarraren ordezkarien eskutik jaso zuen dohaintza.

—
FEDERACION VIZCAINA DE FUTBOL - BIZKAIKO FUTBOL FEDERAKUNDEA k )

jarraipena emateko.

Bizkaiko emakumezkoen futbo-
leko lehen liga federatuan jokala-
riak inskribatzen aitzindaria izan
da Bizkerre, eta ordutik emaku-
mezkoen kirolaren eta harrobiko
lanaren aldeko apustu sendoa
egin du. Gaur egun, 300 jokala-
ri baino gehiago ditu 19 emaku-
me taldetan banatuta, eta, beraz,
emakumeen talentua garatzera
bideratutako Euskadiko presta-
kuntza egitura indartsuenetako
bat da.

Beheko mailetatik lehen mailako
futbolariak atera dira, hala nola
Nerea Onaindia, Tzibi Juaristi,
Garazi Murua, Maddi Torre edo
Nerea Nevado, eta, ondoren, ibil-

bide bikainak egin dituzte eli-
tean, bereziki Athletic Cluben,
Bizkerre Bizkaiko emakumez-
koen futbolaren haztegi nagusie-
tako bat izanik.

Jokalari ohiei deia

Omenaldi hori dela eta, Bizkerrek
dei egiten die bere lau hamarka-
da baino gehiagoko historian
zehar klubeko kide izan diren
emakume guztiei entitatearekin
harremanetan jar daitezen. Hel-
burua da jokalari ohiekiko lotura
berreskuratzea, kontaktu sarea
eguneratzea eta etorkizunean to-
paketak sustatzea. Harremaneta-
rako telefonoa: 617 468 842 (Mari-
bel Ardanza).

Olaia Tejedak brontzezko bi domina irabazi ditu
Munduko Txapelketan

Olaia Tejeda Club Patinaje Show Getxo taldeko patinatzaile eta dantzariak
brontzezko bi domina lortu ditu Goppingenen (Alemania) jokatu berri den
Munduko Txapelketan. Txapelketa horretan, Olaiak munduko hirugarren
postua lortu zuen Modern Ace eta Renegade modalitateetan, eta, gainera,
laugarren postua lortu zuen Klasikoan eta seigarren postua Klasiko Irekian,
diziplina horretako nazioarteko elitean sartuta dagoela berretsiz.

getxoBerri



